
GOUVENE CUOMO ANONSE MEZI SEVE KONT MOUN K AP KONDUI AVEK
KAPASITE AFEBLI EPI KI DISTRE SOU VOLAN PANDAN FET AKSYON DEGRAS
LA

Fos de lod yo pral sible eksé vités ak vyolasyon Ilwa bay pase a

Yo te bay plis pase 15,100 kontravansyon e yo te arete 215 moun pou DWI
toupatou nan Eta a, pandan travay fos de |0d yo ane pase a

Jodi a, Gouvené Andrew M. Cuomo te anonse Lapolis Eta New York ak fos lapolis lokal
yo pral patisipe nan yon inisyativ espesyal pou pran mezi sevé kont konpotman kondui
ki gen danje yo pou fé respekte lwa sikilasyon yo pandan fet Aksyon Degras k ap vini
an. Peryod espesyal sou aplikasyon Iwa sikilasyon yo ap fét apati Mékredi 27 Novanm
jiska Dimanch lye Desanm 2019.

"Aksyon Degras se youn nan peryod vwayaj ki pi chaje pandan ane a e nou konsantre
sou ede garanti tout moun rive kote yo bezwen ale a san danje pou yo ka pase tan ki
gen vale ak fanmi ak pwoch yo", Gouvene Cuomo te deklare. "Jandam yo nan eta a
ak lapolis lokal la pral vizib anpil nan jou k ap vini yo, pran mezi seve kont chofe ki gen
kapasite afebli ak ki enpridan - epi mwen ankouraje chofé yo pou respekte lalwa ak
mete sekirite kom priyorite prensipal yo pandan yo sou wout yo."

Lapolis Eta a (State Police) pral de sévis, anplis patwol regilye yo atrave tout eta a. Y ap
mete sou pye pos kontwol pou kenbe moun ki sou e timoun mine ki bwe alkol. Inisyativ
"Operation Hang Up" lan ap vize chofé ki distre; lapolis ap sévi ak veyikil patwol ki
Kache Idantite Lapolis Sikilasyon yo (Concealed Identity Traffic Enforcement, CITE) pou
ofisye yo ka pi byen idantifye chofe k ap pale oswa k ap voye teks sou aparéy potatif yo.
Veyikil san mak sa yo kamonfle ak machin sikilasyon chak jou yo, men yo ka rekonéet yo
byen fasil kom machin ijans yon fwa limye ijans lan aktive.

An jeneral gen anpil gwo trafik pandan wikenn fet Aksyon Degras la. Li se yon tan tou lé
konsomasyon alkol la pwopaje. Pandan peryod Fét Aksyon Degras 2018 lan, jandam yo
te arete 215 chofé ki t ap kondui sou enfliyans (DWI), yo te bay 5,834 kontravansyon
pou ekse d vites, 774 kontravansyon pou chofé ki distre deye volan, ak 218
kontravansyon pou Iwa vyolasyon "bay pase" a.

Komise Lapolis Eta New York la, Keith M. Corlett te deklare, "Pandan wikenn fét
Aksyon Degras la, mwen ankouraje tout rezidan New Yok yo pou mete sekirite kom
priyorite prensipal yo. Si nan selebrasyon ou yo ap gen alkol, planifye alavans pou
garanti ou gen yon woulib san danje pou mennen ou lakay. Pa gen okenn eskiz pou sa
le ou pran volan pandan ou gen kapasite ou ki afebli epi jandam eta a p ap tolere sa
ditou. Fé bon chwa a epi evite trajedi ki pa gen sans ke kondui avek kapasite afebli
lakoz".



Prezidan Komite Sekirite Sikilasyon Gouveéne a (Governor's Traffic Safety
Committee, GTSC) ak Komisé Depatman Veyikil a Moté a (Department of Motor
Vehicles), Mark J.F. Schroeder te deklare, "Komite Sekirite Sikilasyon Gouvene a fye
pou sipote fos de 16d yo nan inisyativ pou sove lavi sa. Nou vle pou tout moun gen yon
fet Aksyon Degras ki an sekirite ak ké kontan epi pou selebrasyon an pa fini nan yon
trajedi ki te ka evite. Nou ankouraje otomobilis yo pou yo pa janm bwé ak kondui oswa
bay vités epi pou yo toujou evite distraksyon. Loske ou fé chwa pou kondui ak
responsabilite, ou epaye tet ou yon kontravansyon oswa arestasyon epi, sa ki pi
enpotan an, w ap ede redui lanmo ki pa nesese ak blesi sou wout nou yo. Lavi wap
sove a kapab se pa w la".

Se Komite Sekirite Sikilasyon Gouvene a ki te finanse inisyativ kont kondui avék
kapasite afebli yo pandan Fet Aksyon Degras. GTSC a ak Fondasyon STOP-DWI Eta
New York la ap raple otomobilis yo aplikasyon mobil "Have a Plan" yo an disponib pou
telefon entelijan Apple, Android ak Windows. Aplikasyon an ap pemét moun New York
yo lokalize epi rele yon sevis taksi oswa sévis pataj machin epi pwograme yon lis chofe
yo chwazi. Li ap bay enfomasyon tou sou lwa ak sanksyon DWI yo, epi bay yon fason
pou moun rapote yon chofé ke yo sispek ap kondwi pandan li anba enfliyans alkol.

Si ou ap kondwi anba enfliyans alkol oswa dwog, ou ap non selman mete lavi ou ak lavi
I6t moun an danje, men yo ka arete ou tou, mete ou nan prizon, epi fé w peye gwo
amann ak fré pou avoka. Arestasyon poutet ou ap bweé alkol epi kondwi an menm tan
yo koute an mwayen jiska 10,000 dola. Chofé ke yo arete tou sou oswa dwoge yo ap fe
fas a pet lisans chofé yo, pi gwo tarif asirans yo, ak plizye douzén depans ke yo pa
antisipe pou fré pou avoka yo, amann ak depans pou tribinal yo, remokaj ak reparasyon
machin yo, ak pet tan nan travay yo.

Lapolis Eta New York la, GTSC ak Administrasyon Nasyonal Sekirite Sikilasyon sou
Otowout (National Highway Traffic Safety Administration) rekomande konséy senp sa
yo pou evite kondwi nan kapasite afebli:

« Planifye yon fason pou retounen lakay ou an sekirite anvan ou kobmanse pran
plezi w;

« Avan w bwé chwazi yon chofe ki pap bwé pou kondwi;

« Sikapasite w afebli, pran yon taksi oswa yon sévis machin pataje, rele yon zanmi
oswa manm fanmi ki pa gen kapasite afebli, oswa itilize transpo piblik;

 ltilize pwogram woulib nan men moun ki pa bwe alkol ki genyen nan kominote w
la;

« Siou taremake yon chofé ki sou oswa ki anba enfliyans alkol sou wout la, pa
ezite kontakte biwo lapolis lokal la;

« Siw konnen yon moun ki pral kondwi machin oswa moto pandan li nan yon
kapasite afebli, pran kle li epi ede | fé |6t aranjman pou li rive kote li prale a an an
sekirite.

